
Qhov no yuav pib siv 
nyob rau Lub Ib Hlis 
Tim 1, 2027, tab sis 
yuav siv tsis tau rau 
cov tswv cuab tam 
sim no kom txog 
thaum lawv rov mus 
txuas sij hawm tshiab 
uas pib nyob rau Lub 
Peb Hlis Xyoo 2027.

Tsoom Hwv Teb Chaws Txoj Cai Hais Txog Kev 
Yuav Tsum Ua Hauj Lwm* rau Medicaid:

Leej twg thiaj li tau txais kev zam?
*Lwm yam dej num los kuj puav leej yuav suav nkag tib si thiab, xws li kev mus xyaum ua hauj 
lwm, kev ua hauj lwm pab dawb, kev mus kawm ntawv, los sis kev khwv tau nyiaj los ntau tshaj 
li qhov tau teev tseg.

Thov nco ntsoov tias, tsoom hwv teb chaws txoj cai hais txog kev yuav tsum ua hauj lwm 
rau Medicaid yuav siv tau rau koj los tsuas yog tias koj yog ib tug tswv cuab BadgerCare 
Plus uas muaj hnub nyoog nyob rau ncua 19 txog 64 xyoos, tsis yog neeg cev xeeb tub, thiab tsis muaj ib tug 
me nyuam nrog nyob uas yog nrog koj nyob yam tsawg kawg yog 40% ntawm lub sij hawm.

Txawm hais tias txoj cai no yuav siv tau rau koj los xij, tab sis yeej muaj ntau yam laj thawj uas tej zaum koj tsis tas yuav 
tsum tau ua kom tau raws li txoj cai no. Cov laj thawj ntawd yog muab hu ua cov kev zam.

Koj tsis tas yuav tsum ua kom tau raws li txoj cai hais txog kev yuav tsum 
ua hauj lwm yog tias:

	͔ Koj yog ib tug neeg ntawm Haiv Neeg Meskas Khab los 
sis Neeg Alaska Xeeb Txawm, los sis yog tus me nyuam 
los sis tus xeeb ntxwv ntawm tus neeg uas yog Haiv 
Neeg Tsawg.

	͔ Koj muaj daim ntawv txiav txim tias muaj kev xiam oob 
qhab los ntawm Social Security Administration.

	͔ Koj yog ib tug qub tub rog uas muaj qib kev xiam oob 
qhab tag nrho (100%). 

	͔ Koj muaj teeb meem kev muaj mob hnyav los sis muaj 
mob cov nyom.

	͔ Koj muaj kev mob vwm yeeb tshuaj los ntev tsis tu qab.
	͔ Koj muaj teeb meem mob puas siab puas ntsws uas 

ua rau muaj kev xiam oob qhab.
	͔ Koj muaj kev xiam oob qhab fab lub cev, fab kev txawj 

ntse, los sis fab kev loj hlob uas cuam tshuam loj heev 
rau koj lub peev xwm ua ib los sis ntau yam dej num 
hauv kev ua lub neej txhua hnub.

	͔ Koj tau teev npe nkag rau Medicaid qhov kev pab cuam 
saib xyuas mob nkeeg mus sij hawm ntev (IRIS, Family 
Care, Family Care Partnership, PACE).

	͔ Koj yog tus neeg saib xyuas ib tug me nyuam uas muaj 
hnub nyoog qis dua 14 xyoos.

	͔ Koj yog tus neeg saib xyuas ib tug neeg uas muaj kev 
xiam oob qhab.

	͔ Koj tab tom koom nrog cov kev pab cuam kho kev quav 
yeeb tshuaj los sis dej cawv thiab kho kom zoo rov los.

	͔ Tam sim no koj tab tom raug kaw hauv tsev loj cuj los 
sis nkuaj, los sis koj tau raug kaw hauv tsev loj cuj los 
sis nkuaj hauv peb lub hlis dhau los.

	͔ Koj tau teev npe nkag rau FoodShare thiab tsis tau txais 
kev zam los ntawm FoodShare cov cai hais txog kev 
yuav tsum ua hauj lwm.

	͔ Koj tab tom ua raws li Wisconsin Works (W-2) cov cai 
hais txog kev yuav tsum ua hauj lwm.

	͔ Koj muaj xwm txheej nyuaj ncua sij hawm luv uas muaj 
cai tsim nyog tau txais kev pab, xws li kev mus pw hauv 
tsev kho mob thiab kev yuav tsum tau mus rau koj lub 
zej zog sab nrauv rau kev saib xyuas kho mob mus sij 
hawm ntev.

Cov ntaub ntawv qhia paub 
ntau ntxiv
Txhawm rau kom paub ntau 
ntxiv txog cov kev zam, mus 
saib dhs.wi.gov/medicaid/
work.htm los sis siv koj lub 
xov tooj los xab kees tus 
zauv QR.

